
Maaz a siaan tu paitasan hai pali’uni mas na asa kituhna kilim mas
itu madadaingaz tu mailantatangus tu sinumbangan tu hansiap at
taiklas. malismadadaingaz tu ispalinanutu a maipatas patasantanan
mapakadahvi tahu mas isaitan tu kinituhnaan kilim mas mailantatangus
tu buklas tu laihaiban tu is’ang.

Aiza inak a na is’atumaslingunku mas maipatastan :

1.sa(tastumaitasa) hai haiap a maipatasas itu Bunun tu ispalinanutu tu
mais tahus bununs hansiap at saiduan hai asa tu mapakadahvi mais
palinanutu.

2.sa(tastumaidusa) hai maku’uni a maipatasan mas “daan” tu patasntan
mapakadahvi mapishaiap mas na asa sadus paitasantan tu makua isaitan
a tinundadaanan masa masasulut itu mailantatangus tu dapan. anatupa
dau tu kaazin ka kantitiahas bantas, papashatin a daan a na lahaiban, hai
tu, aupa malishutang dau saia mas itu madadaingaz tu sintatahu tu
halinga at sinnanava tu hansiap hai mahtuang dau a saia undaas itu
mailantatangus tu taiklas.

3.au(tastumaitau) hai maaz a maipatasan hai aizaas kailaspuas
maikikingna mailalangnatan tu mais is’ukaanin a niaas itu
maimadaingazan tu buklas hai na minmaazin a niaan, pahasia mapatas
a siaas patasantan i na asa mapishaiap manaitia?

Aiza tu tasa a na istuhnaku mas maipatastan: sa(tastumaitasa) hai
asa tu matingna malmananu malisBubunun at malmananu
mapasnanava mas itu Bunun tu ispapatas tu patasantan.

